
GOUVÈNÈ CUOMO REKONÈT OFISYE LAPOLIS WEBSTER, MARK REED, KÒM OFISYE LAPOLIS ETA NEW 

YORK ANE A  
 

 

Ofisye Red te jwenn lonè pou wòl li nan pwoteje ponpye yo pandan anbiskad Vèy Nwèl la ak dife sou 

Lake Road. 
 

 

Uit ofisye nan sis ajans nan eta a ak Ekip SWAT Cherif Konte Monroe te jwenn deziyasyon tou pou 

rekonpans lan, pral resevwa Sètifika Valè Eksepsyonèl pou aksyon yo. 

 

 

Jodi a, Gouvènè Andrew M. Cuomo te anonse Rekonpans Ofisye Lapolis Eta New York Ane a te prezante ba 

Ofisye Lapolis Webster, Mark Reed. Ofisye Reed te mete tèt li nan gwo risk pou pwoteje ponpye yo ak lòt 

premye sekouris ki te pran nan anbiskad yon bandi ki te gen zam ki t ap tire yon fizi semi-otomatik lè yo te 

reponn nan yon rapò dife nan yon veyikil nan Lake Road nan Webster nan Vèy Nwèl ane 2012 la. 

 

Gouvènè Cuomo di konsa, “Lè ofisye yo prete sèman pou sèvi ak pwoteje, yo menm ak fanmi yo konnen 

lavi yo p ap janm menm jan an. Ofisye yo bay sèvis pou kominote yo priyorite sou tèt yo, epi pa gen 

eksplikasyon ki pi klè pase aksyon Ofisye Red nan Vèy Nwèl 2012 la. Li te mete lavi li an danje nan jou sa a 

pou pwoteje lòt premye sekouris yo kont yon bandi ki te gen zam epi ki te gen entansyon pou lakòz lanmò 

ak destwiksyon otank posib. Kouraj ak devouman Ofisye Reed bay ankourajan toutbon, epi mwen bat 

bravo pou li pou rekonesans byen merite sa a.” 

 

Gouvènè Adjwen Robert J. Duffy te prezante rekonpans lan ba Ofisye Red sou non Gouvènè a pandan yon 

seremoni apremidi a nan Webster Recreation Center. Chèf Lapolis Webster, Gerald L. Pickering ak Chèf 

Depatman Ponpye Lwès Webster, James Deisenroth, te fè yon sèl ak li nan prezantasyon rekonpans lan. 

Ponpye Lwès Webster, Michael Chiapperini, ki te yon lyetnan lapolis Webster, ak Tomasz Kaczowka te mouri, 

epi Ponpye Joseph Hofstetter ak Theodore Scardino te pran chòk pandan anbiskad 24 desanm 2012 la. 

 

Prèske 200 moun te patisipe nan seremoni an, tankou fanmi Ofisye Reed ak kamarad lapolis nan 

Depatman Lapolis Webster, Konte Monroe ak Lwès New York; reprezantan nan Lwès Webster, Webster ak 

depatman ponpye Union Hill ak sèvis anbilans NorthEast Quadrant Advanced Life Support; ak ofisyèl ki 

pase nan eleksyon nan ti vil, konte, eta ak federal. 

Chèf Pickering di konsa, “Evalyasyon rapid Ofisye Reed nan sèn nan ak aksyon final li pou angaje bandi a 

imedyatman te chanje lòd evènman yo; aksyon li yo te anpeche lòt moun mouri nan maten trajik sa a.” 

 

A 5:36 a.m., Ofisye Reed te ale sou plas akòz yon rapò dife ki te pran nan yon veyikil toupre yon kay nan 

191 Lake Road. Li te rive anplas anvan nenpòt aparèy kont dife, epi li te pran direksyon kote a. 

 

Pandan kat ponpye t ap rive pou etenn dife a, yon bandi ki gen zam ki te kache te tire sou yo imedyatman; 

yo chak te pran bal epi bandi a te kontinye atak li a. Ofisye Reed te retounen nan veyikil li pou pran fizi 

patwouy li epi li te fè lòt ofisye ki reponn yo konnen sa ki t ap pase. Answit, li te tire fizi li pou angaje bandi 

a, ki te toujou kache yon kote.  

 

Bandi a te tire tou sou Ofisye Reed, ki t ap chèche abri. Aksyon Ofisye Reed te dekouraje bandi a kontinye 

atak li sou ponpye yo, epi sa te pèmèt lòt ofisye ki te reponn yo pran abri san pwoblèm pandan yo t ap 

etenn dife a.  

 

Nan yon pwen, Ofisye Reed te ekspoze pozisyon li pou anpeche inite ki toupre estasyon Patwouy Border 

yo kondi nan direksyon bandi an, oswa “zòn lanmò.” Pandan tout batay ak koutzam, Ofisye Reed te 

kontinye transmèt enfòmasyon enpòtan ba ofisye ki te reponn yo pou kenbe yo an sekirite pandan li te 

bloke bandi a anmenmtan. 

 

Ofisye Reed ki marye epi ki gen yon pitit fi 3 mwa, se yon manm Depatman Lapolis Webster pandan sèt 

ane. Anvan li te antre nan lapolis Webster, li te travay pou depatman lapolis Cazenovia ak Oneida nan 

Konte Madison. Li te grandi nan Morrisville sou yon bitasyon pwodiksyon lèt, li te gradye nan Morrisville 

Eaton High School nan ane 2001 ak nan Utica College nan ane 2005.  

 

Nouvèl rekonpans lan te ba li yon gwo sipriz. Ofisye Reed di konsa, “Mwen pa t konnen depatman mwen 

te deziyen mwen pou rekonpans lan. Mwen gen yon moman difisil pou aksepte rekonesans lan pou 

pwofesyon mwen chwazi a. Mwen konnen gen anpil lòt ofisye lapolis nan Eta New York ki merite 

rekonpans sa a. Mwen gen lonè epi mwen kontan anpil pou resevwa rekonpans sa a.” 

 

Yo te kreye Rekonpans Ofisye Lapolis Ane nan ane 1983 pou rekonèt yon sèl ofisye lapolis, oswa pou rekonèt 

yon ekip ofisye, pou yon aksyon eksepsyonèl ki gen valè, ki reprezante sèvis lapolis nan Eta New York.  

 

Depi ane kòmansman rekonpans lan, 102 ofisye nan 16 ajans te resevwa li; 69 te jwenn lonè apre yo te 

mouri, tankou 23 ofisye Depatman Lapolis Vil New York ak 37 manm Port Authority of New 

York/Depatman Lapolis New Jersey yo te touye nan atak teworis nan World Trade Center nan dat 11 

septanm 2001. 

 

Division of Criminal Justice Services (DCJS) (Divizyon Jistis Kriminèl) eta a kowòdone travay Komite 

Seleksyon Ofisye Lapolis Ane, ki revize deziyasyon ajans lapolis Eta New York soumèt yo. Manm Komisyon 

Egzekitif Adjwen DCJS, Michael C. Green sèvi kòm prezidan komite a. 

Manm Komisyon Egzekitif Adjwen, Green, di konsa, ”Ofisye Reed te montre gwo kouraj ak bravou nan 

aksyon li nan dat 24 desanm 2012. Menmsi ofisye lapolis nan eta a mete lavi yo an danje chak jou pou bay 

Nouyòkè yo sekirite, aksyon li enpòtan anpil epi li merite rekonesans. Sou non tout komite seleksyon an, 

mwen fyè pou fè yon sèl avèk Gouvènè Adjwen Duffy pou rekonèt li pou aksyon ewoyik li nan jou sa a.” 

 

Ofisye Reed te youn nan nèf ofisye nan sèt depatman nan eta a ki te jwenn deziyasyon pou rekonpans 

2012 la. Ekip SWAT Biwo Cherif Konte Monroe te jwenn nominasyon yo tou pou repons yo nan dife ak 

anbiskad Lake Road. 

 

Ekip SWAT la te reponn nan Lake Road, kote yo te antre nan zòn lanmò sèn nan avèk enfòmasyon limite ak 

kondisyon ki te danjere anpil: Koutzam, gwo chalè nan dife k ap simaye vit epi obstak sou wout la. Manm 

ekip la te retire ponpye ki te blese yo nan sèn nan, epi yo te mete atansyon yo pou deplase sitwayen yo, ki 

te kòmanse kouri sòti nan kay yo pou chèche enfòmasyon ak sekirite. Finalman, ekip la te sove 33 sitwayen, 

okenn ladan yo pa t pran chòk.  

 

Depi sitwayen yo te an sekirite, ekip la te kòmanse pwoteje zòn nan pou ponpye yo te kapab etenn dife a, 

ki te pran nan sèt kay. Travay sa a te danjere, tan pèdi epi fatigan, men zòn nan te pètèt vin an sekirite pou 

ponpye yo ak lòt ofisye lapolis yo antre.  

 

Nèf manm Ekip SWAT - Sèjan Todd Brinkerhoff, Brian Moore, Mike Wicks, Tom Roe and Joshua DeRuyter; 

ak Cherif Adjwen Steven Stepnick, Joseph Neidert, Gary Carpino, Anthony Albertelli, Mike Anderson, 

Robert Glazier, Daniel Kawski, Tom Perkins, Wendy Sears, Michael Thomas, Brad Fisher, George Wilczak, 

Eric Norcross and Edward Peets – epi tout moun ki te jwenn deziyasyon pral resevwa Sètifika Valè 

Eksepsyonèl Gouvènè Cuomo: 

• Sèjan Richard Romand ak Ofisye Nathaniel Pendelton ak Mark Reith nan Depatman Lapolis 

Albany: Ofisye Pendelton ak Reith bay repons pou yon apèl nan dat 10 fevriye 2012, konsènan 

yon moun ki te gen twoub emosyonèl epi ki te gen yon kouto nan men li. Lè yo te rankontre 

moun nan, li te refize respekte demann ofisye yo. Paske ofisye yo te kwè moun nan te gen yon 

kouto, Ofisye Reith te louvri pistolè elektrik li pandan Sèjan Romand ak Ofisye Pendelton te bay 

pwoteksyon avèk zam yo. Moun nan te kontinye meprize kòmann ofisye a, epi li te pwente sa ki te 

sanble yon revòlvè sou ofisye yo. Ofisye Reith te tire Pistolè Elektrik li, men moun nan te rete yon 

menas pou Sèjan Romand epi Ofisye Pendelton te tire sou moun nan, pou frape li yon sèl fwa. 

Blesi ki pa t danjere pou lavi moun nan te pèmèt ofisye yo pran li, ki te posede yon zam BB, an 

gadavi. 

• Cherif Adjwen Christopher M. Soluri ki nan Biwo Cherif Konte Erie: Nan dat 25 out 2012, Cherif 

Adjwen Soluri te bay repons pou yon apèl nan Grand Island konsènan yon veteran militè ki t ap 

eseye touye tèt li yo di ki soufri twoub estrès pòs-twomatik. Moun nan te gen yon gwo kouto nan 

men li, epi li te menase pou pètèt fè tèt li mal, boubout li ak tibebe li. Lè Cherif Adjwen Soluri te 

rive anplas, fanm nan te rankontre li nan pòt la; li te mennen fanm nan an sekirite men timoun nan 

te rete andedan an. Cherif Adjwen Soluri te kòmanse pale avèk moun nan, kote li te mande moun 

nan anpil fwa pou sòti deyò epi pou lage koute a atè. Nan yon pwen, Cherif Adjwen te frape pòt la 

nan apatman ki louvri a pou kenbe kontak avèk moun nan. Pètèt, apre negosyasyon ki te kontinye, 

moun nan te kite apatman an san kouto a epi yo te arete li. Pèsòn pa t pran chòk. 

• Cherif Adjwen Randolph J. Bachmeyer nan Biwo Cherif Konte Jefferson: Ekip Repons pou Ijans 

Konte Jefferson te bay repons nan Vilaj Black River nan dat 5 out 2012, apre yo te resevwa yon 

apèl konsènan yon gason ki te vle touye tèt li avèk yon zam nan garaj li. Lè yo te rive souplas, 

moun nan te di negosyatè yo li te gen yon revòlvè, yon fizi M4 ak yon revòlvè kalib .45. Moun nan 

te kontinye menase pou touye tèt li ak ofisye yo. Nan yon pwen, pòt garaj la te louvri epi yo te wè 

moun nan ki te mete sa ki te sanble avèk jilè-pa-bal yo bay nan fòs lame. Li te mete yon zam nan 

veyikil li epi t ap eseye ale. Cherif Adjwen Bachmeyer te pran yon desizyon nan yon fraksyon 

segonn pou itilize Humvee li t ap kondi a pou pouse veyikil moun nan fè bak, sa ki te fè li bloke 

kont yon pyebwa. Aksyon li te pèmèt ekip la pran arete moun nan san ensidan. 

• Ofisye John Barnett nan Depatman Lapolis Metropolitan Transportation Authority: Pandan li t ap 

fè patwouy nan estasyon Jamaica Long Island Railroad nan Queens nan dat 4 jiyè 2012, Ofisye 

Barnett te tonbe anba atak yon bandi ki te gen kout ki te ponyade li nan zye gòch. Malgre chòk li yo, 

Ofisye Barnett te angaje avèk moun nan, pou anpeche li frape lòt moun epi pou eseye arete li. Moun 

nan te meprize apèl ofisye a pou kanpe epi li te kontinye mache sou li. Ofisye Barnett te tire sou 

moun nan; yo te deklare li mouri nan yon ti tan apre nan Jamaica Hospital Medical Center. Ofisye 

Barnett te refè nan chòk li yo, men li toujou pa wè nan zye gòch li, malgre gwo operasyon ki fèt. 

• Sèjan Kevin Brennan nan Depatman Lapolis Vil New York: Nan dat 31 janvye 2012, Ofisye 

Brennan t ap fè patwouy nan 90
yèm

 Sikonskripsyon nan Brooklyn lè li te reponn pou yon apèl 

koutzam ki t ap tire. Ofisye Brennan te kòmanse chase moun nan epi lè li te pre moun nan, moun 

nan te vire epi te tire zam li. Bal la te frape Ofisye Brennan nan baz kràn nan, dèyè zòrèy dwat li; li 

te siviv koutzam nan. 

• Polisye Daniel J. Hoffman nan Lapolis Eta New York: Nan dat 14 me 2012, Polisye Hoffman ak 

Polisye Michael R. Hettinger te reponn nan vòl ak zam ak envazyon nan yon kay ki nan LaGrange, 

Konte Dutchess. Apre li te rive nan kay la, Polisye Hettinger te pwoteje dèyè kay la, pandan Polisye 

Hoffman te antre devan kay la, kote li te bloke imedyatman yon moun ki te maske ki te gen yon fizi 

kanon. Moun nan te frape Polisye Hoffman avèk zam nan, sa ki te lage li atè. Sispèk te eseye frape 

Polisye Hoffman avèk fizi a, epi li te pwente fizi a sou li. Polisye Hoffman te rale zam li te li te rite 

sispèk, pou touye li. Kat lòt sispèk te sove ale, men yo te arete yo finalman. 

 

Komite seleksyon Ofisye Lapolis Ane a fòme avèk manm sa yo: Manm Komisyon Divizyon Sèvis Jistis 

Kriminèl; Sipè-Entandan Lapolis Eta New York; Avoka ak Direktè Egzekitif Asosyasyon Cherif Eta a; Direktè 

Egzekitif Asosyasyon Chèf Lapolis Eta a; Prezidan Konferans Lapolis New York; Prezidan Asosyasyon 

Byenfezans Lapolis Eta New York; ak Prezidan Asosyasyon Ajan Lapolis Byenveyan Vil New York.  

DCJS (www.criminaljustice.ny.gov) se yon ajans sipò jistis penal ki gen plizyè wòl ak divès responsablite, 

tankou ranmasaj ak analiz enfòmasyon sou krim nan tout eta a; konsèvasyon enfòmasyon sou dosye 

kriminèl ak dosye anprent; sipèvizyon administratif bank done DNA eta a, nan yon patenarya ak Lapolis Eta 

New York; administrasyon lajan pou  jistis penal onivo federal ak eta; sipò pou ajans ki asosye ak jistis penal 

atravè eta a; ak administrasyon Rejis Delenkan Seksyèl eta a. 

